
მემორანდუმი
ურთიერთგაგებისა და თანამშრომლობის შესახებ საქართველოს შრომის, ჯანმრთელობისა და სოციალური დაცვის სამინისტროს სსიპ სამედიცინო საქმიანობის სახელმწიფო რეგულირების სააგენტოსა და ბელარუსის რესპუბლიკის
უნიტარული საწარმოს
"ექსპერტიზისა და კვლევების ცენტრი ჯანმრთელობის დაცვის სფეროში“ შორის



22.03.2018									ქ.თბილისი

საქართველოს შრომის, ჯანმრთელობისა და სოციალური დაცვის სამინისტროს სსიპ სამედიცინო საქმიანობის სახელმწიფო რეგულირების სააგენტო და ბელარუსის რესპუბლიკის უნიტარული საწარმო "ექსპერტიზისა და კვლევების ცენტრი ჯანმრთელობის დაცვის სფეროში",  შემდგომში მხარეებად წოდებულნი

ყურადსაღებია სამკურნალო საშუალებების,  სამედიცინო ნაკეთობის მნიშვნელობა სიციცხლის შესანარჩუნებლად, ჯანმრთელობის აღსადგენად, დაავადებების მკურნალობისათვის, პროფილაქტიკისათვის და დიაგნოსტიკისათვის,

აღიარებენ რა, მოსახლეობისათვის უსაფრთხო, ეფექტური და ხარისხიანი სამკურნალო საშუალებების და  სამედიცინო ნაკეთობის   მიწოდების უზრუნველყოფას,

გამოხატავენ რა სურვილს, განავითარონ აღნიშნული ორმხრივი ეფექტური თანამშრომლობა ჯანმრთელობის დაცვის მიზნით სამკურნალო საშუალებების, სამედიცინო ნაკეთობის  ექსპერტიზის და მათი  ხარისხის კონტროლის სფეროში, 

ორივე მხარის ინტერესების გათვალისწინებით გრძელვადიან და სტაბილურ საფუძველზე ურთიერთშეთანხმებულად და თანაბარ თანამშრომლობაში,

შეთანხმდნენ შემდეგზე:


მუხლი 1

აღნიშნული მემორანდუმის არსს წარმოადგენს თანამშრომლობის განვითარება სამკურნალო საშუალებების, სამედიცინო ნაწარმის და მათი ხარისხის კონტროლის, ფარმზედამხედველობის, სამეცნიერო კვლევების, ტრეინინგებისა და ინფორმაციის გაცვლა სამკურნალო საშუალებების და სამედიცინო ნაკეთობის ბრუნვის სფეროში.

მუხლი 2

მხარეები განავითარებენ და განახორციელებენ ამ მემორანდუმით გათვალისწინებულ ორმხრივ თანამშრომლობას ეროვნული კანონმდებლობის შესაბამისად შემდეგი მიმართულებით :

1) გამოცდილების გაზიარება სამკურნალო საშუალებების, სამედიცინო ნაკეთობის და ხარისხის კონტროლის ექსპერტიზის პროცედურების დახვეწის მიზნით, ასევე ინფრომაციის გაცვლის  მხარეთა მოქმედი კანონმდებლობის მოთხოვნების შესაბამისად მათ შორის სამეცნიერო სფეროში;

2)სამკურნალო საშუალებების და სამედიცინო ნაკეთობის  რეგისტრაციის და მათი მიმოქცევის სისტემის სრულყოფილების მიზნით პროგრამების, გამოცდილების და რეკომენდაციების შემუშავება საერთაშორისო სტანდარტების დანერგვით;

3)სამკურნალო საშუალებების ფარმზედამხედველობის და სამედიცინო ნაკეთობის ხარისხის მონიტორინგის განხორციელება;

4)ფალსიფიცირებულ და კონტრაფაქტურ პროდუქციასთან ბრძოლის მეთოდოლოგია და ამ მიმართულებით ინფორმაციის გაცვლა;

5)თანამშრომლობა საგამომცემლო საქმიანობაში (მხარეთა ნაბეჭდი პუბლიკაციების, სტატიების გამოქვეყნება, თანაავტორობა, სამეცნიერო და საგანმანათლებლო პუბლიკაციების და მასალების გაცვლა  და ა.შ.);

6)ინფორმაციული და საკონსულტაციო მომსახურების გაწევა, სასწავლო ღონისძიებების ორგანიზება;

7)მხარეების მიერ სამეცნიერო და პრაქტიკულ შეხვედრებში, სიმპოზიუმებში, სემინარებსა და ფორუმებში მონაწილეობა

8)მხარეთა წინასწარი შეთანხმებით, სპეციალისტების, წამყვანი გამოცდილების და საუკეთესო პრაქტიკის  და მეთოდების გაცნობა.

მუხლი 3

აღნიშნული მემორანდუმი მხარეებს ფინანსურ ვალდებულებებს არ აკისრებს.

თითოეული მხარე დამოუკიდებლად გაიღებს მემორანდუმის განხორციელებასთან დაკავშირებულ ხარჯებს, იმ შემთხვევების გარდა, რომლებიც შეთანხმებულია წინასწარ მხარეების მიერ.

მუხლი 4


მემორანდუმი არ წარმოადგენს საერთაშორისო ხელშეკრულებას, როგორც ეს გათვალისწინებულია ვენის კონვენციის სახელშეკრულებო სამართლის  მიერ (1969 წლის 23 მაისი, ვენა). 

მუხლი 5


წინამდებარე მემორანდუმის ფარგლებში მხარეები ხელმძღვანელობენ ეროვნული კანონმდებლობით, ზოგადად აღიარებული საერთაშორისო სამართლის პრინციპებითა და ნორმებით, რომელიც გამოყენებულია საერთაშორისო შეთანხმებებით და განახორციელებენ ურთიერთთანამშრომლობას თანასწორობის, გამჭვირვალობის და კეთილსინდისიერების პრინციპებზე.

მუხლი 6

წინამდებარე მემორანდუმის გაფორმებისას/განხორციელებისას მხარეები უზრუნველყოფენ ორმრივად გაცვლილი ინფორმაციის კონფიდენციალურობას და იღებენ ვალდებულებას, არ გაავრცელონ და არ გადასცენ ინფორმაცია მესამე მხარეს წერილობითი, ვიზუალური, ელექტრონული, ზეპირი თუ სხვა ფორმით, გარდა იმ შემთხვევებისა, როდესაც არსებობს ორმხრივად გაცემული და შეთანხმებული ოფიციალური ნებართვა, თუ სხვა არ იქნა შეთანხმებული მხარეებს შორის.

მუხლი 7

სამეცნიერო და სამედიცინო საზოგადოებისა და სხვა ორგანიზაციების თხოვნის შესაბამისად მხარეები ერთმანეთს აცნობებენ კონგრესების, კონფერენციებისა და სხვა დაგეგმილი ღონისძიებების შესახებ.

მუხლი 8

წინამდებარე მემორანდუმის განხორციელების მიზნით მხარეები, მემორანდუმის ხელმოწერიდან 30 (ოცდაათი) დღის ვადაში დასახელებული უფლებამოსილი წარმომადგენლების მეშვეობით ითანამშრომლებენ.
მუხლი 9

წინამდებარე მემორანდუმში, მხარეთა ურთიერთშეთანხმების საფუძველზე, შეიძლება შეტანილ იქნას ცვლილებები და დამატებები, რომელიც ფორმდება ცალკე ოქმების  სახით,  წარმოადგენს წინამდებარე მემორანდუმის განუყოფელ ნაწილს და ძალაში შედის წინამდებარე მემორანდუმის მე–11 მუხლის შესაბამისად.
	
მუხლი 10

ნებისმიერი დავა, რომელიც შეიძლება წარმოიშვას წინამდებარე მემორანდუმის  გამოყენებასთან დაკავშირებით, გადაწყდება მხარეთა შორის  მოლაპარაკებების გზით.

მუხლი 11

წინამდებარე მემორანდუმი ძალაში შედის მისი ხელმოწერის თარიღიდან და ფორმდება განუსაზღვრელი ვადით. თითოეულ მხარეს შეუძლია შეწყვიტოს მემორანდუმი წერილობითი შეტყობინებით. ასეთ შემთხვევაში მემორანდუმი წყვეტს მოქმედებას წერილობითი შეტყობინების მიღებიდან 6 თვის  შემდეგ.

